	
	


ՆԱԽԱԳԻԾ
ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅՈՒՆ
Ո Ր Ո Շ ՈԻ Մ
2015 թվականի                -ի  N           - Ն
 ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2015 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ԴԵԿՏԵՄԲԵՐԻ 18-Ի N 1515-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ
 «Հայաստանի Հանրապետության 2015 թվականի պետական բյուջեի մասին» Հայաստանի Հանրապետության օրենքի 9-րդ հոդվածի 10-րդ և Հայաստանի Հանրապետության կառավարության 1999 թվականի հունիսի 10-ի N 404 կետերի համապատասխան` Հայաստանի Հանրապետության կառավարությունը որոշում է.
1. «Հայաստանի Հանրապետության 2015 թվականի պետական բյուջեի մասին» Հայաստանի Հանրապետության օրենքի և Հայաստանի Հանրապետության կառավարության 2014 թվականի դեկտեմբերի 18-ի «Հայաստանի Հանրապետության 2015 թվականի պետական բյուջեի կատարումն ապահովող միջոցառումների մասին» N 1515-Ն որոշման մեջ կատարել փոփոխություններ և լրացումներ` համաձայն սույն որոշման NN 1, 2, 3, 4, 5, 6, և 7 հավելվածների:
2. Հայաստանի Հանրապետության աշխատանքի և սոցիալական հարցերի նախարարին` սույն որոշմամբ նախատեսված ֆինանսական միջոցները դրամաշնորհի հատկացման պայմանագրով տրամադրել նախարարության ենթակայության «Երևանի թիվ 1 տուն-ինտերնատ» պետական ոչ առևտրային կազմակերպությանը:

3. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

Հ Ի Մ Ն Ա Վ Ո Ր ՈՒ Մ

«Հայաստանի Հանրապետության 2015 թվականի պետական բյուջեում և Հայաստանի Հանրապետության կառավարության 2014 թվականի դեկտեմբերի 18-ի N 1515-Ն որոշման մեջ փոփոխություններ և լրացումներ կատարելու մասին» ՀՀ Կառավարության որոշման նախագծի ընդունման
«Հայաստանի Հանրապետության 2015 թվականի պետական բյուջեում և Հայաստանի Հանրապետության կառավարության 2014 թվականի դեկտեմբերի 18-ի N 1515-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության Կառավարության որոշման նախագիծը մշակվել է «Իրավական ակտերի մասին» Հայաստանի Հանրապետության օրենքի 70-րդ հոդվածի 2-րդ կետի 1) և 3) ենթակետերին և «Հայաստանի Հանրապետության 2015 թվականի պետական բյուջեի մասին» Հայաստանի Հանրապետության օրենքի 9-րդ հոդվածի 10-րդ կետին համապատասխան:

Անհրաժեշտությունը
Սույն որոշման նախագծի ընդունման անհրաժեշտությունը պայմանավորված է «Քուվեյթի Պետության կառավարության կողմից նվիրաբերության կարգով տրամադրվող մեկ միլիոն Ամերիկայի Միացյալ Նահանգների դոլարի նվիրաբերություն» միջոցների հաշվին Հայաստանի Հանրապետության աշխատանքի և սոցիալական հարցերի նախարարության /այսուհետ` նախարարություն/ ենթակայության «Երևանի թիվ 1 տուն-ինտերնատ» պետական ոչ առևտրային կազմակերպության /այսուհետ` ՊՈԱԿ/ տարածքում անկողնային խնամք ստացող անձանց սպասարկման նպատակով կառուցվելիք նոր մասնաշենքի շինարարական աշխատանքներն /այսուհետ` Շինարարական աշխատանքներ/ ավարտին հասցնելու նպատակով:
Ընթացիկ իրավիճակը և խնդիրները

Շինարարական աշխատանքների իրականացման նպատակով գնումների մասին ՀՀ օրենսդրությամբ հայտարարված մրցույթի արդյունքում հաղթող ճանաչված «Ղարաբաղցյան-Շին» սահմանափակ պատասխանատվությամբ ընկերությունը /այսուհետ` Ընկերություն/ դիմել է Նախարարությանը` ՊՈԱԿ-ի շինարարական աշխատանքների կատարման ընթացքում ընկերության կողմից կրած վնասները փոխհատուցելու խնդրանքով:

Հայաստանի Հանրապետության կառավարության 2014 թվականի դեկտեմբերի 18-ի N 1429-Ա որոշման 1-ին կետով` թույլատրվել է Հայաստանի Հանրապետության աշխատանքի և սոցիալական հարցերի նախարարին` Նախարարության ենթակայության ՊՈԱԿ-ի և Ընկերություն  միջև 2014 թվականի հուլիսի 22-ին կնքված «ԲԸԱՇՁԲ14/16-Թ19» ծածկագրով պայմանագրի գինն ավելացնել 50,340.7 հազար դրամով, նույն որոշման 2-րդ կետով` հանձնարարվել է առաջարկություններ ներկայացնել սույն որոշման 1-ին կետով լրացուցիչ պահանջվող ֆինանսական միջոցների վերաբերյալ:

Հարկ է նշել, որ Հայաստանի Հանրապետության Կառավարության 2014 թվականի հունիսի 20-ի N 609-Ն որոշմամբ 1,000,000.0 ԱՄՆ դոլար ընդհանուր ֆինանսական միջոցներից, արտաբյուջետային միջոցների եկամուտների և ծախսերի 2014 թվականի նախահաշվով հաստատվել է 800,000.0 ԱՄՆ դոլարին (1 դոլարի համարժեք դրամը հաշվարկվել է 405.26 ՀՀ դրամ) համարժեք 324,208.0 հազար դրամ, Քուվեյթի Պետության կառավարության կողմից մինչև 2015 թվականի հունվարի 1-ը ֆինանսավորվել է 400,000.0 ԱՄՆ դոլարին համարժեք 161,960.0 հազար դրամ, որից ՊՈԱԿ-ին փաստացի կատարված աշխատանքների դիմաց հատկացվել է 161,332.7 հազար դրամ կամ արտաբյուջետային միջոցների գանձապետական հաշվին առաջացել է 627.3 (161,960.0 -161,332.7) հազար դրամի մնացորդ: 2015 թվականի փետրվարի 19-ի N 132-Ն որոշմամբ արտաբյուջետային միջոցների նախահաշվով հաստատվել է 600,000.0 ԱՄՆ դոլարի համարժեք 247,353.2 հազար դրամ, որն իր մեջ ներառում է նաև տարեսկզբի ազատ մնացորդը: 

2014-2015թթ. համար հաստատված` /161,332.8+247,353.2/ 408,686.0 հազար դրամ ընդհանուր ֆինանսական միջոցներից` 13,330.0 հազար դրամն ուղղվել է նախագծանախահաշվային փաստաթղթերի ձեռք բերմանը, 4,905.0 հազար դրամը տեխնիկական հսկողությանը, 2,293.0 հազար դրամը` հեղինակային հսկողությանը և 380,021.5 հազար դրամը` շինմոնտաժային աշխատանքների ձեռք բերմանը` արդյունքում ընդհանուր ֆինանսական միջոցներից առաջացել է 8,136.5 հազար դրամի տնտեսում (408,686.0 հազար դրամ - 13,330.0 հազար դրամ - 4,905.0 հազար դրամ -2,293.0 հազար դրամ - 380,021.5 հազար դրամ): 

Քուվեյթի պետության կողմից 2015 թվականի հունվարի 21-ին ֆինանսավորվել է 400,000.0 ԱՄՆ դոլար, արտարժույթի փոխարժեքը` 473.10 ՀՀ դրամ նախատեսված 411.21 ՀՀ դրամի փոխարեն կամ ավելացել է 61.89 ՀՀ դրամով /473.1-411.21/, որի արդյունքում արտաբյուջետային միջոցների հաշվին առաջացել է 24,756.0 հազար դրամի ֆինանսական միջոցներ (400,000.0 ԱՄՆ դոլար x 61,89 ՀՀ դրամ):

Տարբերությունը (200,000.0 ԱՄՆ դոլար) Քուվեյթի պետության կողմից ֆինանսավորվել է 2015 թվականի մայիսի 18-ին` 478.10 ՀՀ դրամ փոխարժեքով, նախատեսված 411.21 ՀՀ դրամի փոխարեն կամ ավելացել է 66.89 ՀՀ դրամով /478.1-411.21/, որի արդյունքում արտաբյուջետային միջոցների հաշվին առաջացել է 13,378,0 հազար դրամի լրացուցիչ ֆինանսական միջոցներ (200,000.0 ԱՄՆ դոլար x 66,89 ՀՀ դրամ):

Լրացուցիչ պահանջվող 50,340.7 հազար դրամից 38,134.0 /24,756.0 + 13,378.0/ հազար դրամն առաջարկում ենք հատկացնել ԱՄՆ դոլարի փոխարժեքի փոփոխության /ավելացում/ հանգամանքով նախարարության արտաբյուջետային միջոցների հաշվին առաջացած ֆինանսական միջոցներից, իսկ 8,136.5 հազար դրամը գործունեության արդյունքում /գնումների մասին ՀՀ օրենսդրությամբ հայտարարված ընթացակարգեր և դոլարի փոխարժեք/ առաջացած տնտեսումներից, մնացած 4,070.2 /50,340.7 - 38,134.0 - 8,136.5/ հազար դրամի վերաբերյալ անհրաժեշտության դեպքում կներկայացնենք լրացուցիչ առաջարկություններ:

Վերոգրյալով պայմանավորված սույն որոշման նախագծով առաջարկում ենք փոփոխություններ և լրացումներ կատարելու «Հայաստանի Հանրապետության 2015 թվականի պետական բյուջեում և Հայաստանի Հանրապետության կառավարության 2014 թվականի դեկտեմբերի 18-ի N 1515-Ն որոշման մեջ և սույն թվականին հաստատված արտաբյուջետային միջոցների ծախսման նախահաշիվը ավեալացնել 38,134.0 հազար դրամով: 
Տվյալ բնագավառում իրականացվող քաղաքականությունը

Ոլորտում  իրականացվող քաղաքականության նպատակը  «Տարեցների շուրջօրյա խնամքի ծառայություն» ծրագրերի շրջանակում տուն-ինտերնատում խնամվողների  սոցիալական սպասարկման վիճակի բարելավումն է,  նրանց գնահատված կարիքներին համարժեք ծառայությունների տրամադրումը, այդ թվում՝ առողջական վիճակով պայմանավորված նրանց համար առանձնացված բաժանմունքի ստեղծումը, ինչը հնարավորություն կտա անկողնային հիվանդներին տրամադրել համապատասխան խնամքի և սպասարկման ծառայություններ: 
Կարգավորման նպատակը և բնույթը

Սույն որոշման նախագծով առաջարկվում է հաստատել արտաբյուջետային միջոցների ծախսերի նախահաշիվը:

Արտաբյուջետային միջոցների ծախսերի նախահաշվի հաստատման անհրաժեշտությունը նպատակ է հետապնդում ապահովել իրականացվելիք Ծրագրի ֆինանսավորման գործընթացը:

Նախագծի մշակման գործընթացում ներգրավված ինստիտուտները և անձինք

Սույն որոշման նախագծի մշակման գործընթացում ներգրավվել են Նախարարության աշխատակազմի ֆինանսատնտեսագիտական և հաշվապահական հաշվառման վարչության համապատասխան մասնագետները:


Ակնկալվող արդյունքը
Որոշման ընդունման դեպքում կլուծվի կազմակերպությունում խնամվող անկողնային տարեցների` պատշաճ մակարդակով խնամքի և սոցիալական սպասարկման ծառայությունների մատուցման խնդիրը:

Տ Ե Ղ Ե Կ Ա Ն Ք
 «Հայաստանի Հանրապետության 2015 թվականի պետական բյուջեում և Հայաստանի Հանրապետության կառավարության 2014 թվականի դեկտեմբերի 18-ի N 1515-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության Կառավարության որոշման նախագծի ընդունման կապակցությամբ Հայաստանի Հանրապետության պետական բյուջեի եկամուտների, ծախսերի և դեֆիցիտի (պակասուրդի) մասերում ավելացման մասին
 «Հայաստանի Հանրապետության 2015 թվականի պետական բյուջեում և Հայաստանի Հանրապետության կառավարության 2014 թվականի դեկտեմբերի 18-ի N 1515-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ Հայաստանի Հանրապետության պետական բյուջեի եկամուտների մասում ավելացումը կազմում է 38,134.0 հազար դրամ, ծախսերի մասում 38,134.0 հազար դրամ: 

Տ Ե Ղ Ե Կ Ա Ն Ք
 «Հայաստանի Հանրապետության 2015 թվականի պետական բյուջեում և Հայաստանի Հանրապետության կառավարության 2014 թվականի դեկտեմբերի 18-ի N 1515-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու անհրաժեշտության բացակայության մասին
 «Հայաստանի Հանրապետության 2015 թվականի պետական բյուջեում և Հայաստանի Հանրապետության կառավարության 2014 թվականի դեկտեմբերի 18-ի N 1515-Ն որոշման մեջ փոփոխություններ և լրացումներ կատարելու մասին» N 132-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու անհրաժեշտություն չի առաջանում:

ՏԵՂԵԿԱՆՔ - ԱՄՓՈՓԱԹԵՐԹ
«Հայաստանի Հանրապետության 2015 թվականի պետական բյուջեում և Հայաստանի Հանրապետության կառավարության 2014 թվականի դեկտեմբերի 18-ի N 1515-Ն որոշման մեջ փոփոխություններ և լրացումներ կատարելու մասին» ՀՀ Կառավարության որոշման նախագծի վերաբերյալ ՀՀ ֆինանսների նախարարի առարկությունների և առաջարկությունների մասին
	
	Առարկության, առաջարկության հեղինակը (գրության ամսաթիվը և համարը)
	Առարկության, առաջարկության բովանդակությունը
	Եզրակացությունը

	
	ՀՀ ֆինանսների նախարար                    (2015թ. մայիսի  29-ի N 01/82-1/13668-15
	Հայաստանի Հանրապետության ֆինանսների նախարարությունն ուսումնա​սիրել է ՀՀ աշխատանքի և սոցիալական հարցերի նախարարության կողմից 21.05.2015թ N ԱԱ/ԱրՄ-2-3/4352-15 գրությամբ  ներկայացված «Հայաստանի Հանրա​պետության 2015 թվա​կանի պետական բյուջեում, Հայաստանի Հանրապետության կառավարության 2014 թվականի դեկտեմբերի 18-ի N 1515-Ն որոշման մեջ փոփոխություններ և լրա​ցում​ներ կատարելու մասին» ՀՀ կա​​ռա​​վա​րության որոշ​ման նա​խագիծը և հայտնում է, որ վերջինիս վերաբերյալ իր իրավասությունների շրջանակներում դիտո​ղություններ և առաջար​կություններ չունի:

